
CONVOCATORIA PA LA ESCOYETA DE PROPUESTES Y PROGRAMACIÓN POSTERIOR D’UN 
CIRCUITU HARMONIZÁU QU’AYUDE A LA PROMOCIÓN Y DINAMIZACIÓN DE LES ARTES 
ESCÉNIQUES Y LA MÚSICA NEL MARCU DE LA REDE DE TEATROS Y AUDITORIOS DEL 
PRINCIPÁU D’ASTURIES 

VALIDACIÓN, VALORACIÓN Y CATALOGACIÓN 
 

Pa la validación de los proyectos o propuestes presentaes va constituyise una Comisión de 
Valoración que va ser l’órganu colexáu encargáu de validar les solicitúes d’alcuerdu colos 
criterios establecíos nestes bases. 

 
La Comisión de Valoración va tener una composición paritaria y va tar formada por: 
 
a) Una persona en representación de la entidá pública autonómica encargada de xestionar los 
programes de difusión cultural o circuitos: la Sociedá Pública de Xestión y Promoción Turística 
del Principáu d’Asturies, SAU, en calidá de presidente/a. 
b) Una persona d’ente’l personal d’equipamientos escénicos y musicales propios del Principáu 
d’Asturies: Centru Niemeyer o Llaboral Ciudá de la Cultura, en calidá de secretariu/a. 
c) Dos persones en representación de los equipamientos escénicos y musicales de conceyos con 
menos de 50.000 habitantes: conceyos de Grau y Navia, en calidá de vocales. 
d) Trés persones en representación de los equipamientos escénicos y musicales de conceyos con 
50.000 o más habitantes: conceyos d’Uviéu, Xixón y Avilés, en calidá de vocales. 

Tolos miembros de la comisión de valoración van tener voz y votu. La Comisión de Valoración va 
tar constituyida válidamente cuando s’atopen presentes más de la metá de los sos integrantes. 
Los sos alcuerdos van tomase por mayoría simple de los sos miembros. En casu d’empate, va 
corresponder a la presidencia dirimir col so votu’l resultáu de la votación. 

 
La Comisión va poder solicitar a les persones interesaes toles aclaraciones, información o 
documentación complementario que seya menester pa la valoración correcta de los proyectos 
ensin qu’estes aclaraciones puedan suponer el cambéu sustancial de la propuesta presentada 
desque remate’l plazu de presentación. 

